
Inatsisartunut ilaasortaq
Per Berthelsen, Demokraatit
/Maani

Takornariartitsinermut akuersissutit, akuersissutit immikkut ittut pillugit
qinnuteqarneq aammalu takornariartitsinermik ingerlataqarneq pillugu
Inatsisartut inatsisaannik atuutilersitsinissamut Kkilliffik pillugit § 37 naa-
pertorlugu apeqqummut nr. 179-imut akissuteqarneq

Asasara Per Berthelsen.

Inatsisartunut suleriaatsimi § 37 naapertorlugu, takornariartitsinermut akuersis-
sutit, akuersissutit immikkut ittut pillugit ginnutegarneq aammalu takornariartit-
sinermik ingerlataqarneq pillugu Inatsisartut inatsisaannik atuutilersitsinissamut
killiffik pillugit Naalakkersuisunut apeqquteqarsimavutit. Apeqquteqaatitit,
uanga akissutinnut innersuunneqarput ataanilu atuarneqarsinnaallutik.

Apeqqut:

1. Takornariartitsinermik ingerlataqarneq pillugu aamma inuussutis-
sarsiutigalugu ingerlatagarnermi zone-nut immikkoortiterineq il.il.
pillugit Inatsisartut inatsisaannik atuutilersitsinissamut maannak-
kuugallartoq killiffik suua?

Akissut:

Takornariartitsinermik ingerlataqarneq pillugu aamma inuussutissarsiutigalugu
ingerlatagarnermi zone-nut immikkoortiterineq il.il. pillugit Inatsisartut
inatsisaat nr. 62, 25. november 2024-meersoq, 1. januar 2025-imi atuutilerpoq.
Takornariartitsinermik ingerlataqarniarnermi taamaallaat atuuttumik akuersis-
sutaatilinnit ingerlanneqarsinnaanera piumasaqaataalersoq Inatsisartut
inatsisaata kingunerivaa. Tamanna takornariartitsinermik suliffeqarfinnut nutaa-
jusunut 1. januar 2025-ip kingorna aallartittunut atuuppoq.

Inatsisartut inatsisaata atuutilerfiani inatsisit malillugit ingerlanneqartunut ta-
kornariartitsinermik ingerlatsinernut, aatsaat 1. januar 2027-imi Inatsisartut
inatsisaat atuutilissaaq. Tamanna apeqqutaatinnagu, takornariartitsinermut aku-
ersissut pillugu piumasaqaammut suli ilaatinneqanngitsut suliffeqarfiit arlallit,
takornariartitsinermut akuersissummik ginnuteqarsimapput. Inatsisartut
inatsisaanni piumasaqaatinik malinninnerminnik uppernarsaanissaq kissaati-
galugu suliffeqarfiit allaatigisimavaat.

Apeqqut:
2. Inatsisip atuutilersinneqarnerata kingorna, takornariartitsinermut
akuerisissut pillugu qinnuteqaatinik qassinik Naalakkersuisut
tigusaqarsimappat?
a) Inatsimmi § 11 malillugu, immikkut ittumik akuersissutip atuutiler-
nissaanut takornariartitsinermut akuersissut pillugu qinnuteqaatit
qassiunissaattut piumasaqaataassaasoq nalilerneqarpa?

b) Inatsimmi § 11 malillugu akuersissutit immikkut ittut tunuliaqu-
taralugit takornariartitsinermut akuerisissutit gqassit maannamut
tunniunneqareerpat?

¢) Inatsimmi § 11 malillugu, akuersissutit immikkut ittut pillugit qin-
nuteqaatit qassit akuerisaappat, itigartitsissutaappat imaluunniit
suli suliarineqarpat?

d) Takornariartitsinermut akuersissut pillugu qinnuteqaatinut, tama-
tumunnga peqatigitillugu akuersissutinik immikkut ittunik pisari-
aqartitsiffiusuni, agguaqatigiissillugu sullissinermut piffissaq ator-
neqartoq qanoq sivisutigisarsimava?

e) Akuersissutinik immikkut ittunik ginnuteqaatinik sullissinerit, su-
liamut naapertuuttumik naatsorsuutigineqartullu tunngavigalugit
pisarnissaat, Naalakkersuisut qanoq qulakkiissavaat?

f) Akuersissutinik immikkut ittunik qinnuteqaatinik nalilersuinerit,
allaffissornikkut, politik-kkikkut imaluunniit tamakku akuleriisil-
lugit pisassappat?

Akissutit:
Ad 2) 8. september 2026-ip nallernerani takornariartitsinermut akuersis-
sut pillugu ginnuteqaatit 105-it Naalakkersuisut tigusimavaat.

Ad 2a) 8. september 2026-ip nallernerani takornariartitsinermik ingerlata-
garnissamut akuersissut immikkut ittoq pillugu ginnuteqaatit 19-it
tiguneqarsimapput.

Ad 2b og 2¢)8. september 2026-ip nallernerani, takornariartitsinermik ingerla-
tagarnermut akuersissut immikkut ittoq ataaseq tunniun-
neqarsimavoq, itigartitaasoqarsimanngilaq qinnuteqaatillu 18-it
suli sullissatut ingerlanneqarlutik.

Ad 2d) Takornariartitsinermik ingerlatagarnermut, akuersissummut im-
mikkut ittumut tunniunneqartumut ataatsimut, piffissaq sullissi-
nermut atorneqartoq, qaammatinik qulingiluanik sivisus-
suseqarsimavoq.

Ad 2e) Takornariartitsinermik ingerlataqarnermut akuersissut immikkut
ittoq pillugu ginnuteqartoq, Naalakkersuisoqarfimmit naliliivigi-
neqarsinnaanissaanik qulakkeerutaasunik paasissutissanik immik-
kuualuttortalersukkanik tunniussaqartassaaq.

Ad 2f) Takornariartitsinermik ingerlatagalernissamut akuersissut immik-
kut ittoq pillugu ginnuteqaatinik nalilersuinerit, allaffissornikkut
ingerlanneqaqqaartarput, tamatumalu kingorna akuersissut immik-
kut ittoq pillugu Naalakkersuisut aalajangiiviginnittarlutik.

Apeqqut:
3. Inatsimmi § 11 malillugu, akuersissummik immikkut ittumik tunni-
ussisogarsinnaanersoq pillugu naliliinermi, piumasaqaatinik sunik
Naalakkersuisut pingaartitsisarpat?
a) Akuersissummik immikkut ittumik tunniussisogarsinnaanersoq pil-
lugu naliliinerminni Naalakkersuisut suna pingaarnerpaatit-
tarpaat?



b) Akuersissummut immikkut ittumut piumasaqgaatit qinnuteqartunut

assigiiaartumik tamaniillu misissorneqarsinnaasumik atorneqartar-
nissaannut qanoq Naalakkersuisut qulakkeerisarpat?

Akissutit:
Ad 3) Takornariartitsinermik ingerlatagalernissamut akuersissut immikkut ittoq
pillugu nalilersuineq, piumasaqaatit tulliuttut tunuliaqutaralugit suliarineqartar-

poq:

Takornariartitsinermi ingerlattagassatut suut neqeroorutigineqartarnis-
saat sumilu pisarnissaat pillugit, nassuiaat.

Ukiup gqanoq ilinerani, ullut suut aammalu sunik pisoqarnerata nalaani
misigisassianik neqerooruteqarfiusarnissaanut nassuiaat.
Takornariartitat katillugit amerlassusaat, sumiuussusii allallugit (ukiullu
siuliini kisitsisit ilaatillugit).

Kalaallit Nunaanni kaaviiaartitanut piviusunngortissimasanut upper-
narsaatinut (ukiuni siuliini pisut ilaatillugit), najukkami pisiortortarfi-
gisimasat atorneqarsimasut tamaasa immikkoortillugit kiffartuussis-
sutaasimasunik/tunisassianik pisinernut allattuiffik allaatigalugu nas-
suiaat.

[nuttut akileraarutit akilerneqarsimasut katinneri allallugit qin-
nuteqartumit sulisinneqarsimasunik akissarsiagartinneqarsimasunillu su-
linermik inuussutissarsiortunik kalaallinik atuinermik aamma amerlas-
susaannik nassuiaat.

Kalaallit Nunaanni akitsuutinik (afgift-inik), akitsuutinik (gebyr-inik),
akileraarutinik, il.il., allanik allattukkanut nassuiaatit.

Inuiaqatigiinnut iluaqutaasut ingerlatat suut suliarineqarsimanerinut (as-
sersuutigalugu ilinniartitsisimanermut, piginnaanngorsaasimanermut, in-
unnik-/usinik assartuisimanermut il.il.) nassuiaat.

Ukiunut aggersunut pilersaatinut nassuiaat.

Takornariartitsinermik ingerlatagarnissamut inatsimmik naammassin-
ninniarnermut aallarnisaanerit suut ingerlannegarsimanerinut nassuiaat.
Assersuutigalugu, DMO’nik (Destination Management Organisation-
inik (Ornigassanik Aaqqissuussisartunik Kattuffinnik)), kommuninik,
najukkami inunnik, najukkami suleqatigilerneqarsinnaasunik inunnik
il.il., ogalogateqartoqarsimanersoq nassuiaat.

Akuersissummut immikkut ittumut pisariaqartitsiunnaarnissamut, ganoq
aamma qaqugu, piffissamik atuitiginissamik ersersitsisumik pilersaa-
rummut nassuiaat.

Piumasagaammik naammassinnissinnaannginnermik ersersitsisumik
iliuusissanik tamakkiisunik takutitsisimanermut ginnuteqartoq nalunaa-
rusiussaaq aamma allakkiatut uppernarsaasiissaaq.

Ad 3a og 3b)Piumasaqaatit katillugit tunuliaqutaralugit Naalakkerusisut gin-

nuteqaammik naliliisarput tamanullu assigiimmik atuulluni. Sumi-
iffinnut allanut naleqqiullugu, piumasaqaatit ataasiakkaat pingaar-
tineqarnerinut allisaataasunik millisaataasunilluunniit, nunap im-
mikkoortuinik najukkamilu eqqarsaatigisassanik pegarsinnaavoq.



Apeqqut:
4. Akuersissummik immikkut ittumik ginnuteqaammik suliagarnermut
atatillugu, aningaasagarnermut paasissutissanik, ilaatillugit kaaviiaar-
titanut Kisitsisinik, pissarsiniarnissamut pisariaqartitsineq, Naalak-
kersuisut gqanoq nalilersorpaat?

a)

Akuersissutinik (licens-inik)- aamma akuersissutinik immikkut it-
tunik qinnuteqaatinut atatillugu paasissutissanik pissarsiarineqar-
tunik nipangiussisussaatitaasumik aammalu inatsisinut atuuttunut
naapertuuttumik suliarineqartarnissaat ganoq Naalakkersuisunit

qulakkeerneqassava?

Akissutit:

Ad 4)

Ad 4a)

Apeqq
5.

a)

Akissu
Ad 5)

Qinnuteqartumiit aningaasaqarnikkut paasissutissanik pissarsinis-
samik pisariaqartitsineq, takornariartitsinermik inatsimmi kapitali
1, § 2-p gaammarsaatiginissaata kissaataaneranik tunngaveqarpoq,
imaammat: “Inatsisartut inatsisaanni matumani takornariartitsiner-
mik ingerlatagarneq ima paasineqassaaq, pingaarnertut takornaria-
nut aningaasaqarnikkut ingerlatsinerit ingerlatsinerillu allat, Ka-
laallit Nunaanni misigisaqartitsinissamik iluseqartumik sullissi-
nermik neqerooruteqarnissamik siunertaqartut”.

Paasissutissat pillugit Naalakkersuisut atuunnerat passussisarne-
rallu, inatsisitigut sinaakkutit tulliuttut pingaarnertut aallaavi-
galugit maleruagassiugaavoq: Pisortat ingerlatsineranni suliassat
suliarineqartarnerat pillugu Inatsisartut inatsisaat aamma Pisortat
ingerlatsinerat pillugu paasitinneqarsinnaatitaaneq pillugu
Inatsisartut inatsisaat.

ut:

Akuersissummik (licens-imik) tamanut sagqummiussinissamut qin
nuteqartoq isumaqgataappat, akuersissummut (licens-imut) qin-
nuteqaammiit paasissutissat sorliit tamanut sagqummiunneqarnis-
saat naatsorsuutigineqarpa?

Akuersissummik (licens-imik) qinnuteqaammut atatillugu tamanut
saqqummiussinissamut pinngitsoorani isumaqataanissaq pillugu
naammattumik erseqqissusilimmik aamma inatsisitigut isuman-
naatsuunersoq qanoq Naalakkersuisut nalilerpaat?

tit:

Qinnuteqartumut takornariartitsinermut akuersissummik tunniussinermi,
tulliuttut paasissutissat tamanut saqqummiunneqarnissaaat ilisimatitsis-
sutigineqartarpoq:

e Ingerlatseqatigiiffiup aqqa

e Najugaq

e Postnormu aamma illogarfik

e Qarasaasiakkut naapeqatigiittarfik

e Takornariartitsinermut akuersissutip normua

e Takornariartitsinermut akuersissutip atuutilersinneqarneranut ullogq



Ad 5a)

Paasissutissat tamanut saqqummiunneqarnissaat qinnutegartup
kissaatiginngippagu, tamatumunnga maalaarutiginnittogarsinnaavoq.

Takornariartitsinermik inatsimmi § 3, imm. 5-i naapertorlugu, ta-
kornariartitsinermik ingerlatsinermut akuersissutinik Naalak-
kersuisut tamanut saqqummiussisinnaapput. Pingaartumik atuis-
unut paasissutissiinissamut tunngasunik peqquteqartunik, peqataa-
sut sorliit atuuttunik akuersissutaateqarnersut, Naalakkersuisut
tamanut sagqummiussisinnaavaat. Tamanna, tamanut ammasuk-
kut, businessingreenland.gl -ikkut pisarpoq. Tamanut saqqummi-
ussineq, akuersissummik tunineqarsimasunut peqataasunut tama-
nut allattorsimaffimmik imaqartarpoq, taamaalilluni assigiinngi-
sitsinissaagaluamik pitsaaliuisoqartarluni.

Apeqqutit:

6.

b)

d)

Takornariartitsinermik suliffeqarfiit pioreersut 2027-imi ukiup
ilaagut pisartut nalaannut pilersaarusiornissamut aamma tunisassi-
anik tuniniaanissamut periarfissaannut

akuersissutinut (licens-inut)- aamma akuersissutinut immikkut it-
tunut ginnuteqaatinik sullissineq ingerlasoq qanoq sunniuteqarner-
soq Naalakkersuisut sunik paasissutissaateqarpat?
Takornariartitsinermik suliffeqarfiit pioreersut, piffissap
ikaarsaarfiusup naannginnerani, piffissaq eqqorlugu paasitinneqar-
nissaannut qularnaarinissamut Naalakkersuisut sunik aallar-
nisaanissanik eqqarsaateqarpat?

Takornariartitsinermik suliffeqarfinnut pioreersunut suli akuersis-
sutaatissaminnut (licens-issaminnut)- imaluunniit akuersissutaatis-
saminnut immikkut ittunut qinnuteqaateqaatiminnik paasitin-
neqarsimanngitsunut, piffissap ikaarsaarfiusup isumaqarnera
Naalakkersuisut qanoq nalilerpaat?

Akuersissuteqarnissamut immikkut ittumut naliliinermi suliffeqar-
fik pioreersoq inatsimmi piumasaqaatinut, piginnittuussusermik,
aqutseriaatsimik imaluuniit ingerlatseqateqatigiiffittut ilusilersu-
gaanermik tulluarsaariarsimappat qanoq isumaqartinneqarpa?
Piumasaqaatinik naammassinninnissaminnut periarfissaasuanertik
pissutigalugu takornariartitsinermik ingerlataminnik unitsitsiin-
narniartunik ingerlatseqatigiiffinnik Naalakkersuisut ilisimasaqar-
nerlutik.

Akissutit:

Ad 6)

Takornariartitsinermik ingerlatagarnissamut akuersissut immikkut
ittoq pillugu ginnuteqartut taamaallaat ataasiakkaat, qin-
nuteqaatimi inernissaa pillugu nalorninerup, 2027-imut aamma
2028-imut pilersaarusiornissamut aamma tunisassiami tuniniarnis-
saanut periarfissaq sunnersinnaagaa, nalinginnaasumik
eqqaasarpaat.



Ad 6a) Takornariartitsinermik suliffeqarfiit pioreersut arlallit ikaarsaariar-
fittut piffissarititaasup naanissaanut naapertuuttumik tulluarsaasar-
put. Tassami takornariartitsinermik ingerlatagalernissamut akuer-
sissut immikkut ittoq pillugu ginnuteqaatinik suliarinninneq inger-
lammat, aammalu ginnuteqaatit piffissaq eqqorlugu naammassi-
neqarnissaat siunertaalluni, suliniuteqartoqarnissaa eqqarsaa-
taanngilaq.

Ad 6b) Takornariartitsinermik ingerlatagarnermut akuersissut immikkut
ittoq pillugu ginnuteqartut, suli akuersissummut (licens-imut)-
imaluunniit akuersissummut immikkut ittumut ginnutegaammik
qulakkeerisimanngitsut, piffissap ikaarsaarfiusup isumaqarnera
pillugu aalajangersimaqqissaartunik paasissutissanik tunniussisi-
masanngimmata, tamanna annertuumik sunniuteqanngitsoq
Naalakkersuisut nalilerpaat.

Ad 6¢) Apeqqutinut 3a-mut aamma 3b-mut akissutinut innersuussisogar-
poq.
Ad 6d) Ingerlatseqatigiiffinnik piumasaqaatinik naammassinninnissamut

periarfissaasuanertik pissutigalugu takornariartitsinermik
ingerlataminnik matusissamaartunik Naalakkersuisut
ilisimasaqanngillat.

Apeqqut:
7. Sammisamut allamik soqutiginaatilimmik Naalakkersuisut
ilisimatitsissutissaqarnerlutik?

Akissutit:
Ad 7) Naalakkersuisut annerusumik ogaaseqaatissaganngillat

Inussiarnersumik inuulluaqqusillunga
Med venlig hilsen

